
	1. Նախագծի 1-ին կետի 1-ին են​թակետով հաստատվող` ,Էլեկտրոնային եղա​նա​կով հար​​կային հաշիվների դուրս գրման կար​գիե 4-րդ կետի հա​մաձայն, հարկ վճարողները կարող են էլեկ​տ​րոնային եղանակով հար​կա​յին հաշիվներ դուրս գրե​լուց բա​ցի (զուգահեռ)` հար​կա​յին հա​շիվ​​ներ դուրս գրել նաեւ հար​կա​յին մարմնից ձեռք բեր​ված հար​​կա​յին հաշիվների ձեւերի լրաց​մամբ: Հնարավոր տարընթեր​ցում​նե​րից խուսափելու նպատակով առաջարկում ենք կարգում հստակ նշել, որ միեւնույն գործարքի մա​սով հարկային հաշիվը դուրս է գրվում կամ էլեկտ​րո​նա​յին եղանակով, կամ` թղթային (եւ ոչ թե միեւնույն գործարքի մասով հարկային հաշիվ կարող է դուրս գրվել ինչպես էլեկտրոնային եղա​նակով, այնպես էլ` թղթային):
	Ընդունվել է, հստակեցման նպատակով կետը լրացվել է հետևյալ բովանդակությամբ նախադասությամբ.   

«Որևէ գործարքին վերաբերվող հարկային հաշիվը դուրս է գրվում միայն մեկ եղանակով »

	
	           2. Նախագծի 1-ին կետի 1-ին են​թակետով հաստատվող` «Էլեկտրոնային եղա​նա​կով հար​​​կային հաշիվների դուրս գրման կար​գի» 8-րդ կետում առաջարկում ենք հստակեցնել, որ հար​կային հաշիվներ վավերացնելու լիա​զորություն ունեցող պաշտոնատար անձի լիա​զո​րու​թյու​նը դադարում է միայն այլեւս ավե​լաց​ված արժեքի հարկ վճարող չհամարվող ընկե​րու​թյան անու​նից դուրս գրվող հարկային հա​շիվ​ների մասով` հաշվի առնելով այն հանգամանքը, որ տվյալ պաշտոնատար անձը կարող է նման լիազորություններ ունենալ նաեւ մեկ այլ ընկե​րու​թյու​նում:
	Ընդունվել է, կատարվել է համապատասխան խմբագրական փոփոխություն

	
	           3. Գտնում ենք` անհրաժեշտ է նախագծով կարգավորել նաեւ մատակարարված ապ​րանք​նե​րի հետ​վե​րա​դար​​​ձի դեպքում մատակարարի կողմից դուրս գրված էլեկտրոնային հար​կա​յին հա​շիվներն անվավեր ճա​​նա​չ​ելու հետ կապված հարաբերությունները:
	Չի ընդունվել

Էլեկտրոնային փաստաթուղթը, ըստ էության` չեղյալ համարելու դրույթ կարգում նախատեսվել է կապված մեխանիկական սխալների, կապի, ծրագրային խափանումների դեպքում հարկային հաշիվը չեղյալ (անվավեր) համարելու անհրաժեշտության հետ: Ինչ վերաբերվում է ապրանքների հետ վերադարձի դեպքերում հարկային հաշիվները անվավեր ճանաչելու հարցին, ապա այդ հիմնախնդիրը առկա է նաև ներկայումս և կարծում ենք պետք է լուծվի առանձին իրավական ակտով  



	
	           4. Առաջարկում ենք նախագծում համապատասխան փոփոխությունների կատարմամբ ար​տացանց էլեկտրոնային հարկային հաշիվների դուրս գրման ծրա​​գիրն օգտագործող հարկ վճա​րողներին հարկային հաշիվների նոր սերիա-հա​մարների քանակությունը ինտերնետի միջո​ցով ձեռք բերելու հնարավորություն ընձեռել:
	Չի ընդունվել 
Հարկային հաշիվների սերիա-համարները գրանցվում են տեղեկատվության կրիչի հատուկ պաշտպանված մասում: Ինտերնետային կապի միջոցով այդ մասում սերիա-համարների գրանցման հնարավորության ընձեռնումը պայմաններ է ստեղծում կրիչի այդ հատված մուտք գործելու հնարավորություն ստանալու համար` ինչը անթույլատրելի է:

	
	5. Առաջարկում ենք նախագծի 1-ին կետի 1-ին են​թակետով հաստատվող` «Էլեկտ​րո​նա​յին եղա​նա​կով հար​​​կային հաշիվների դուրս գրման կար​գի» 44-րդ կետի 3-րդ մասում ավելացնել «եթե դուրս գրված հար​​կային հաշիվների վերաբերյալ տեղեկանքը սույն կարգի 54-րդ կետով սահ​մանված կար​գով չի ներկայացվել հարկային մարմին» բառերը` հաշվի առնելով այն հան​գա​ման​քը, որ նա​խա​գծի 54-րդ կետի համաձայն, դուրս գրված հարկային հաշիվների վերաբերյալ տե​ղե​կատվությունը հար​կա​յին մարմին կարող է ներկայացվել նաեւ ինտերներտի միջոցով:

Նույն կետում անհրաժեշտ է նախատեսել նաեւ հարկ վճարողի կողմից տե​ղե​կա​տվու​թյան կրի​չը հարկային մարմին ներկայացնելու այն դեպքը, երբ հարկ վճարողը դադարում է հա​մար​վել ավե​լացված արժեքի հարկ վճարող:
	Կարծում ենք նման լրացման կարիքը չկա, քանի որ կետում թվարկված են  հարկ վճարողի որոշմամբ (ոչ պարտադրանքով) հարկ վճարողը, որոնց դեպքում հարկ վճարողը հարկային մարմին է ներկայացնում տեղեկատվության կրիչը: Եթե հարկ վճարողը տեղեկանքը արդեն իսկ ներկայացրել է, ապա, բնականաբար տեղեկատվության կրիչը տեղեկանք ներկայացնելու կարիք չի ունենա:  

	
	6. Նախագծի 1-ին կետի 2-րդ են​թակետով հաստատվող` «Հարկային հաշիվների ձեւերի տպագ​րության եւ հարկային մարմ​​նից հարկային հա​շիվ​ների ձեւերի ձեռքբերման կարգի» 7-րդ կե​տի համաձայն, հարկ վճա​րողի կողմից պահանջվող հարկային հաշիվների ձեւերի քանակը չպետք է գե​րա​զան​ցի հարկ վճարողի կողմից եռամսյակի ընթացքում սովորաբար դուրս գրվող հար​​կային հա​շիվ​նե​րի քա​նակության 120 տոկոսը: Այդ կապակցությամբ գտնում ենք, որ նման սահ​մանաչափերի կիրառությամբ, ըստ էության, որեւէ խնդիր չի լուծվում (եթե նման սահ​մա​նա​չա​փերի կիրառության նպատակը շրջանառության մեջ գտնվող հարկային հաշիվների թվաքա​նա​կի ,կառավարմամբե կեղծ հարկային հաշիվներ դուրս գրելու դեպքերի կան​խար​գե​լումն է, ապա կարծում ենք, որ այդ խնդիրը պետք է լուծել շրջանառության մեջ գտնվող հար​կա​յին հա​շիվ​ների նկատմամբ խիստ հսկողություն սահմանելու միջոցով, ինչն էլ նախատեսված է ներ​կա​յաց​ված նախագծով): Փոխարենը` սահմանաչափերի կիրառությունը հարկ վճարողներին ստի​պե​լու է առավել հաճախ դիմել հարկային մարմնին հարկային հաշիվներ ձեռք բերելու համար, իսկ գործունեության ոլորտի առանձնահատկություններից կամ սեզոնայնությունից կախված` կա​րող են լինել դեպքեր, երբ հարկ վճարողը ստիպված կլինի դադարեցնել իր գործունեությունը` տվյալ պահին հարկային հաշիվների անհրաժեշտ քանակություն չունենալու պատճառով:
            Հաշվի առնելով վերոնշյալը` առաջարկում ենք նախագծից հանել հարկային հաշիվների հա​մար սահմանաչափեր նախատեսող դրույթները:
	Սահմանաչափ սահմանելու անհրաժեշտություն, կարծում ենք կա, քանի որ եթե սահմանաչափ չսահմանվի հարկ վճարողների մի մասը կպհանջեն տևական ժամանակաշրջանում օգտագործվելք հարկային հաշիվների ձևեր` ինչը ծանրաբեռվածություն կառաջացնի հարկային մարմնում հարկային հաշիվների ստացված հայտերի հիման վրա հարկային հաշիվների ձևերի տպագրության ապահովման գործում:  հայտերի 

	
	7. Նախագծի 1-ին կետի 2-րդ են​թակետով հաստատվող` «Հարկային հաշիվների ձեւերի տպագ​​րության եւ հարկային մարմ​​նից հարկային հա​շիվ​ների ձեւերի ձեռքբերման կարգի» 10-րդ կե​տի համաձայն, հարկային հաշիվների ձեւեր ստանալու համար հարկ վճարողը պետք է կա​տա​րի համապատասխան վճարում: Այդ կապակցությամբ, առաջարկում ենք նախագծում ամ​րա​գրել, որ հարկային հաշիվների ձեւերի համար վճարված գումարը համարվում է ավելացված ար​ժե​քի հարկի գծով կատարված կանխավճար, հակառակ պարագայում հարկ վճարողը պար​տա​դր​վում է կատարելու լրացուցիչ  չփոխհատուցվող ծախսեր:
	Չի ընդունվել, օրենքով չի սահմանված, որ հարկային հաշիվների ձևերի ստացման համար վճարվող գումարը ավելացված արժեքի հարկի կանխավճար է: Նման մոտեցում կա ակցիզային դրոշմանիշերի ձեռքբերման դեպքում, սակայն դրոշմանիշերի համար վճարվող գումարը ակցիզային հարկի կանխվճար է համարվում համապատասխան դրույթը օրենքով ամրագրած լինելու պատճատռով: 

	
	8. Առաջարկում ենք նախագծով կանոնակարգել նաեւ անհատ ձեռնարկատեր չհան​դի​սա​ցող ֆիզիկական անձանց կողմից իրա​կա​նացվող` ապրանքի մատակարարում համարվող գոր​ծարքների մասով հարկային հա​շիվ​ների դուրս գրման ընթացակարգերը:
	Անհատ ձեռնարկատեր չհանդիսացող ֆիզիկական անձի կողմից հարկային հաշիվների դուրս գրման դեպքը սահմանված է ՀՀ կառավարության 19.02.2010թ. թիվ 199 որոշմամբ: Այդ որոշմանը համապատասխան ՀՎՀՀ ունենալու դեպքում ֆիզիկական անձը կարող է հարկային մարմնից ձեռք բերել հարկային հաշվի ձևեր և դուրս գրել հարկային հաշիվներ (համապատասխան կարգը չի բացառում ֆիզիակական անձի կողմից հարկային հաշվի ձևերի ստացման հնարավորությունը) 

	
	9. Նախագծով որեւէ կերպ կարգավորված չեն պատասխանատվության միջոցների կի​րա​ռությանն առնչվող հարցերը` կապված հարկային հաշիվների դուրս գրման կարգի խախ​տում​ների հետ:
	Հարկային հաշիվների դուրս գրման կարգի խախ​տում​ների դեպքերը ներկայացված են յուրքանչյուր եղենակով հարկային հաշիվների դուրս գրմանը վերաբերվող կարգերում

	ՀՀ էկոնոմիկայի նախարարություն
21.08.2010

07/14.5/3862-10
	Որոշման նախագծի 1-ին և 3-րդ հավելվածների վերաբերյալ կան հետևյալ առարկություններն ու առաջարկությունները. 
    1. Ներկայացվող հարկային հաշիվների համակարգի ներդրման համար կարևոր է ապահովել համապատասխան ենթակառուցվածքային լուծումներ` համակարգի անխափան աշխատանքը ապահովելու նպատակով: Նշված հավելվածներում բացակայում է ենթակառուցվածքային պահանջների նկարագրությունը, ինչպես օրինակ` համակարգի հուսալիության, անվտանգության, հասանելիության, արտադրողականության, ինտերնետային ցանցի և այլ պահանջները:
	Առաջարկը անմիջականորեն չի վերաբերվում կարգին

	
	     2. Բացակայում է համակարգի ներդրման, պահպանման և սպասարկման ծախսերի վերլուծությունը, ինչպես նաև համակարգի ներդրման հետ կապված ռիսկերն ու դրանց նվազեցման եղանակները:
	Առաջարկը անմիջականորեն չի վերաբերվում կարգին

	
	3. Ներկայացված չեն համակարգից օգտվողների մոտավոր թվի և առցանց  փոխանցվող տվյալների գնահատականների վերաբերյալ տվյալները:
	Առաջարկը անմիջականորեն չի վերաբերվում կարգին

	
	     4. Բացակայում է համակարգի ներդրման, իրականացման, ինչպես նաև հետագա ուսուցման պլանը, ոււստի համակարգի ներդրումը նպատակահարմար է իրականացնել փուլային մոտեցմամբ: 
	Առաջարկը անմիջականորեն չի վերաբերվում կարգին

	
	     5. Ներկայացված չէ ընդհանուր ծրագրի մասնակիցների, ներդրվելիք համակարգի հետ ինտեգրվող այլ համակարգերի և դրանց ինտեգրվելու ու սպասարկվելու հնարավորության վերլուծությունն ու նկարագրությունը:
	Առաջարկը անմիջականորեն չի վերաբերվում կարգին

	ՀՀ արդարադատության նախարարություն
30.08.2010

2916-10
	    1. Որոշման նախագծով հաստատվող հավելված (այսուհետև Հավելված) 1-ի 5-րդ կետի <<Հայաստանի Հանրապետության կառավարության 2010թ  N   - Ն որոշման>> բառերն անհրաժեշտ է փոխարինել <<սույն որոշմամբ հաստատված>> բառերով:
	Ընդունվել է

	
	    2. Հավելված 1-ի 17-րդ, 18-րդ, 67-րդ, և 78-րդ կետերի դրույթներն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 36-րդ հոդվածի 1-ին մասի պահանջներին, որոնց համաձայն Հայաuտանի Հանրապետության իրավական ակտերը շարադրվում են Հայաuտանի Հանրապետության պաշտոնական լեզվով` գրական հայերենով, իրավական ակտերում oտարերկրյա կազմակերպությունների անվանումները, ֆիզիկական անձանց անունները, աշխարհագրական oբյեկտների անունները, դրանց հապավումները, ինչպեu նաև թարգմանության ոչ ենթակա իրավական, ֆինանuական, տեխնիկական և այլ տերմինները պետք է գրվեն հայերեն տառադարձությամբ, առանձին դեպքերում հայերեն հապավումների և (կամ) տերմինների հետ միաժամանակ` փակագծերում, կարող են կիրառվել միջազգային ճանաչում uտացած կամ ընդունված լատիներեն կամ անգլերեն հապավումներ և (կամ) տերմիններ։ Մասնավորապես խոսքը վերաբերում է <<инсталляция>>, <<user name>>, <<password>>, <<Excel>> և <<протокол>>  բառերին:
	Ընդունվել է, հայերեն տերմինների հետ միաժամանակ փակագծում նշվել են անգլերեն տերմինները

	
	    3. Հավելված 2-ի 19-րդ կետի <<Հայաստանի Հանրապետության կողմից>> բառերն անհրաժեշտ է փոխարինել <<Հայաստանի Հանրապետության կառավարության կողմից>> բառերով:
	Ընդունվել է

	
	   4. Միաժամանակ հայտնում ենք, որ որոշման նախագիծն անհրաժեշտ է համաձայնեցնել շահագրգիռ պետական կառավարման մարմինների հետ` նկատի ունենալով ,Իրավական ակտերի մասինե Հայաստանի Հանրապետության օրենքի 28-րդ հոդվածի 1-ին մասի պահանջները, մասնավորապես նախագիծն անհրաժեշտ է համաձայնեցնել Հայաստանի Հանրապետության ֆինանսների և Հայաստանի Հանրապետության էկոնոմիկայի նախարարությունների հետ։
	Ընդունվել է, ներկայացված է եղել մինչև պետական փորձագիտական եզրակացության համար ՀՀ արդարադատության նախարարություն ներկայացնելը

